
Recit du second voyage et de la mort du P.
Jacques Marquette.

A mission des Ilinois fut establie en 1'an 1674
L apres le premier voyage que le pere jaques
marquet fit pour descouurir de nouuelles terres
et de nouueaux peuples qui sont sur la grande et
fameuse riuiere apellée missisipi
I1 fit I'année d'apres vn second voyage pour y
establir la mission, c'est ce qu'on va raconter.

SECTION I®¥, RECIT DU 2° VOYAGE QUE LE P MAR-
QUET A FAICT AUX ILINOIS. IL Y ARRIUE
NONOBSTANT SA MALADIE ET Y COMMENCE
LA MISSION DE LA CONCEPTION.

LE P. Jaques marquetsze ayant promis aux Ilinois
au premier voyage qu’il fit ches eux en 1673
qu'il y retourneroit 1’année suiuante po? leur ensei-
gner nos misteres, eut bien de la peine a tenir sa
parolle. Les grandes fatigues de son premier voy-
age luy auoient Causé vn flux de sang, et 1'auoient
tellement abattu qu'il estoit hors d’esperance d’entre-
prendre vn second voyage. Cependant son mal
ayant diminué et presque entierement Cessé sur la
fin de l'esté de 'année suiuante, Il obtint permission
de ses superieurs de retourner aux Ilinois po? y
donner commencement a cette belle mission.

Il partit pour cela dans le mois de nouembre de
l'année 1674 de la baye des puants auec deux ho® dont
vn auoit desja faict le voyage auec luy; pendant vn



